Долбоор
“Кыргыз Республикасынын жалпы билим берүүчү мектептеринин
 Мамлекеттик билим берүү стандартын бекитүү жөнүндө”
КЫРГЫЗ РЕСПУБЛИКАСЫНЫН МИНИСТРЛЕР КАБИНЕТИНИН ТОКТОМ

Кыргыз Республикасынын жалпы билим берүү уюмдарында жаңы типтеги билим берүү стандарттарын киргизүү менен билим берүүнүн жана тарбиялоонун сапатын жогорулатуу максатында, Кыргыз Республикасынын “Билим берүү жөнүндө” Мыйзамынын 5-беренесине, “Кыргыз Республикасынын Өкмөтү жөнүндө” Кыргыз Республикасынын Конституциялык Мыйзамынын 10 жана 17-беренелерине ылайык, Кыргыз Республикасынын Министрлер Кабинети токтом кылат:
1. Кыргыз Республикасынын жалпы билим берүүчү мектептеринин Мамлекеттик билим берүү стандарты (мындан ары - Мамлекеттик стандарт) тиркемеге ылайык бекитилсин.
2. Кыргыз Республикасынын Экономика жана финансы министрлиги  профилдик билим берүү предметтерин жана тереӊдетилип окутулган предметтерди окутууга каражат тапсын.
3. Кыргыз Республикасынын Билим берүү жана илим министрлиги өз чечимдерин ушул токтомго ылайык келтирсин жана ушул токтомдун негизинде тиешелүү чараларды көрсүн.
4. Төмөнкүлөр күчүн жоготту деп таанылсын:

- Кыргыз Республикасынын Өкмөтүнүн 2014-жылдын 21-июлундагы № 403 “Кыргыз Республикасынын жалпы орто билим берүүнүн Мамлекеттик билим берүү стандартын бекитүү жөнүндө” токтому;

- Кыргыз Республикасынын Өкмөтүнүн 2014-жылдын 21-июлундагы № 403 “Кыргыз Республикасынын орто жалпы билим берүүнүн Мамлекеттик билим берүү стандартын бекитүү жөнүндө”, 2016-жылдын 15-ноябрындагы № 590 “Кыргыз Республикасынын Өкмөтүнүн токтомуна өзгөртүүлөрдү жана толуктоолорду киргизүү жөнүндө” токтому;


- Кыргыз Республикасынын Өкмөтүнүн 2014-жылдын 21-июлундагы № 403 “Кыргыз Республикасынын жалпы орто билим берүүнүн Мамлекеттик билим берүү стандартын бекитүү жөнүндө”, 2017-жылдын 18-августундагы №496 “Кыргыз Республикасынын Өкмөтүнүн токтомуна өзгөртүүлөрдү жана толуктоолорду киргизүү жөнүндө” токтому.

    5. Бул токтомдун аткарылышын көзөмөлдөө Кыргыз Республикасынын Президентинин Администрациясынын Билим берүү, илим, маданият, спорт жана жаштар бөлүмүнө жүктөлсүн.
 6. Бул токтом расмий жарыяланган күндөн баштап күчүнө кирет.
Министрлер Кабинетинин 

